
Arweiniad i’r 
adnoddau dysgu
Mae ymgyrch Siarad PANTS yr NSPCC yn helpu rhieni 
plant 4-11 oed i gadw’u plant yn ddiogel rhag cael eu 
cam-drin. Fel Rheolau’r Groes Werdd, mae’n trafod 
pwnc sy’n gallu bod yn anodd ac yn rhoi modd i rieni 
siarad am y pwnc hwnnw mewn ffordd ddiddorol a 
phriodol i oedran y plant.  
 
Negeseuon PANTS yw:

A gallwch chi helpu cyfleu’r negeseuon yma i blant 
gan ddefnyddio’r adnoddau canlynol sydd ar ein 
gwefan:

•	 cynllun gwers sydd yn hawdd ei ddefnyddio

•	 cyflwyniad sy’n briodol i blant ifanc

•	 gweithgareddau ar gyfer y wers

•	� ffilm sydd yn cynnwys ein masgot cyfeillgar 
Pantosorws sydd yn cyflwyno’r negeseuon craidd 
ac yn wneud e’n haws i siarad PANTS

•	� llythyr i anfon at rieni ymlaen llaw a thestun ar 
gyfer cylchlythyr

•	� arweiniad ynghylch cysylltiadau â’r cwricwlwm 
yng Nghymru, Lloegr, Gogledd Iwerddon a’r Alban

•	 rhestr llyfrau 

•	 cefnogaeth i rieni

•	� canllawiau ar gyfer plant ag awtistiaeth neu 
anawsterau dysgu a fideo ar gyfer plant byddar.

Drwy ddefnyddio’r adnodd hwn, mae ysgolion yn 
gallu:

•	 cefnogi plant i chwilio am help a diogelwch

•	 herio’r mythau am gam-drin rhywiol. 

Mae’r wers wedi’i hysgrifennu i fodloni gofynion 
y cwricwla personol a chymdeithasol yng Nghymru, 
Lloegr, Gogledd Iwerddon a’r Alban ac fe’i hachredir 
gan y PSHE Association.

Mae adnoddau addysgu Siarad PANTS yn cynnwys 
un wers graidd sy’n addas i’r Blynyddoedd Cynnar/
Sylfaen/PS1-4 a Chyfnod Allweddol 1. Mae wedi’i 
hysgrifennu mewn fformat hwylus, ac yn rhoi 
amcanion dysgu, adnoddau a methodoleg.  

I athrawon sy’n teimlo y byddent yn hoffi neilltuo 
rhagor o amser i PANTS, neu’n teimlo bod angen 
iddynt wneud hynny, rydym wedi darparu nifer o 
weithgareddau ar ein wefan: nspcc.org.uk/pants 

Mae rhagor o wybodaeth ar gael ar dudalennau 
cam-drin rhywiol gwefan yr NSPCC.

Paratoi 
Cyn cynnal y wers, rydym yn argymell y dylai 
athrawon adael i rieni wybod bod y testun yn cael ei 
drafod, a neilltuo amser i ddeall cam-drin rhywiol a’i 
effaith. Rhai ffyrdd o gyflawni hyn:

•	 Dylai uwch staff roi gwybod i rieni a gofalwyr y 
byddant yn dysgu’r rheolau PANTS. 

•	 Efallai y gallwch ddarparu taflenni i rieni i’w helpu 
i atgyfnerthu’r gwers Siarad PANTS gartref.
Gellir lawrlwytho taflenni yma. Gallwch hefyd 
archebu posteri o’r un lle. Mae taflenni ar gael 
mewn ieithoedd gwahanol neu i rieni plant ag 
anawsterau dysgu a phlant ag awtistiaeth.

•	 Dylai uwch aelodau staff drafod unrhyw bryderon 
a godir ag aelodau staff a chyfeirio at ffynonellau 
gwybodaeth a chymorth, gan gynnwys diwygio 
gweithdrefnau amddiffyn plant, a gwrando 
ar ddatgeliadau.

•	 Mynychu cwrs hyfforddiant byr - slot un awr 
yn ystod sesiynau cynllunio, neu hyfforddiant 
arbenigol, yn cael ei ddarparu’n lleol neu gan 
ddarparwyr cenedlaethol.

•	 Mae fideo sy’n esbonio negeseuon PANTS i blant 
byddar ar gael yma.

•	 Ffilm Pantosorws

Arfer yn yr ystafell ddosbarth 
Mae’r testun yn delio â rhai materion sensitif a gall 
fod yn heriol i’r plant ac i’r staff. Mae’n bwysig cofio y 
bydd rhai plant yn eich grŵp/dosbarth wedi cael eu 
cam-drin efallai, neu yn gwybod am rywun arall sydd 
wedi cael ei gam-drin.

Mae’n bwysig atgoffa plant am y bobl y gallant siarad 
â nhw neu lle y gallant gael cymorth. Atgoffwch y 
plant am y bobl y gallant siarad â nhw yn yr ysgol. 
Mae’n bwysig bod staff ar gael i siarad ac yn barod 
am unrhyw ddatgeliadau a gaiff eu gwneud. 

Cyflwyniad i 
gynllun y wers

https://www.nspcc.org.uk/preventing-abuse/child-abuse-and-neglect/child-sexual-abuse/?utm_source=meganav&utm_medium=&utm_campaign
https://www.nspcc.org.uk/preventing-abuse/child-abuse-and-neglect/child-sexual-abuse/?utm_source=meganav&utm_medium=&utm_campaign
https://www.nspcc.org.uk/preventing-abuse/keeping-children-safe/underwear-rule/
https://www.youtube.com/watch?v=lvD74L86Mr8&feature=youtu.be
https://www.youtube.com/watch?v=2-GBXPKVUeY&feature=youtu.be


Cam-drin mewn 
ysgolion

Ychydig iawn o gam-drin rhywiol y rhoddir gwybod 
amdano, ychydig iawn sy’n cael ei ganfod ac ychydig 
iawn o bobl sy’n cael eu herlyn am gam-drin. Nid 
yw’r rhan fwyaf o blant yn dweud wrth neb eu bod yn 
cael eu cam-drin yn rhywiol. Fel arfer, dim ond y sawl 
sy’n cam-drin a’r sawl sy’n cael ei gam-drin sy’n dyst 
i’r trosedd.

Mae adnabod yr arwyddion sy’n gallu dangos y gallai 
plentyn fod yn cael ei gam-drin yn heriol. Gall fod 
yn anodd iawn canfod beth sy’n mynd ymlaen, yn 
enwedig os ydy’r plentyn yn gwrthod siarad neu’n 
rhy ifanc i gyfathrebu’r hyn sy’n digwydd.

Pa arwyddion allwn i eu gweld?
Mae pob plentyn yn wahanol, a gallai’r arwyddion 
ymddangos mewn gwahanol ffyrdd. Efallai byddwch 
yn sylwi:

•	 Newidiadau yn ymddygiad y plentyn 

•	 Newidiadau yng nghynnydd a chyflawniad y 
plentyn yn yr ysgol

•	 Siarad am weithredoedd rhywiol neu ddefnyddio 
iaith rywiol eglur 

• �	 Cysylltiad rhywiol â phlant eraill neu ddangos 
ymddygiad neu wybodaeth rywiol a fyddai 
gan oedolyn

• 	 Mynd i’w gragen neu’n glynu wrthych

•	 Newidiadau mewn personoliaeth

•	 Plentyn yn mynd yn fwy ansicr nag yr oedd 
yn flaenorol

•	 Defnyddio teganau neu wrthrychau mewn 
ffordd rywiol

•	 Newidiadau mewn patrymau bwyta

•	 Ofn anesboniadwy o fannau neu bobl benodol

•	 Dychwelyd i ymddygiad plentyn iau

•	 Mynd yn gyfrinachgar neu’n amharod i rannu 
pethau â chi 
 
Ar ben eu hunain, gallai pob un o’r rhain fod yn rhan 
arferol o ddatblygiad plentyn. Ond, os gwelwch eich 
plentyn yn ymddwyn mewn mwy nag un o’r ffyrdd 
hyn, fe all fod yn arwydd o rywbeth mwy difrifol a 
dylech sôn am eich pryder wrth yr uwch aelod staff 
yn eich ysgol sy’n gyfrifol am amddiffyn plant.

Y Cwricwlwm Ataliol mewn Ysgolion    
Mae ymchwil parhaus yr NSPCC yn dangos bod 
cam-drin plant, bwlio a thrais domestig yn cael 
effaith andwyol a pharhaol ar blant a phobl ifanc. 

Ystyrir bod gan ysgolion rôl bwysig yn cyflwyno’r 
cwricwlwm ataliol, gan roi i’r plant y wybodaeth a’r 
sgiliau y maent eu hangen i amddiffyn eu hunain 
rhag pob camdriniaeth. 

Awgrymir bod llawer o blant yn dal i beidio â rhoi 
gwybod eu bod yn cael eu cam-drin. Dyma broblem 
sy’n cael ei gwaethygu’n aml oherwydd y rhwystrau 
sy’n bodoli i gael help, gan gynnwys oedolion ddim 
yn gwrando arnynt neu’n eu credu. 

Nod yr adnoddau dysgu Siarad PANTS yw helpu 
ysgolion, athrawon a phlant i fynd i’r afael â rhai o’r 
materion hyn. Mae’n cefnogi’r cwricwlwm ataliol a’r 
ddyletswydd gyfreithiol sydd ar ysgol i ddiogelu a 
hyrwyddo lles ei disgyblion. 
 
Dyletswydd i roi gwybod     
Mae gan ysgolion ddyletswydd i roi gwybod am 
bryderon am gamdriniaeth i’r uwch aelod staff sy’n 
gyfrifol am amddiffyn plant ac i ddilyn yr arweiniad 
yn eu polisïau amddiffyn plant. Gellir cael rhagor o 
ffynonellau cymorth drwy gysylltu â’r gwasanaethau 
cymdeithasol, yr heddlu neu’r NSPCC.

Os ydych chi’n credu bod plentyn mewn perygl  
di-oed, peidiwch ag oedi - ffoniwch yr heddlu ar 
999, neu’r NSPCC ar 0808 800 5000, yn syth. 

Os ydych chi’n poeni am blentyn, ond ddim yn 
siŵr pa mor ddifrifol yw’r broblem, dylech chi 
gysylltu â ni o hyd.

Mae ein cwnselwyr wedi’u hyfforddi i helpu ac 
i ganfod yr arwyddion posibl o gamdriniaeth 
neu esgeulustod.

Beth all ysgolion ei wneud?   
Gall ysgolion roi sgiliau i blant i adnabod ymddygiad 
sy’n cyfateb i gam-drin ac i ddeall nad yw perthynas 
lle mae cam-drin yn digwydd byth yn dderbyniol nac 
yn iawn. 

Gall ysgolion gefnogi plant drwy’r canlynol:
•	 Dangos bod camdriniaeth o unrhyw fath yn 

annerbyniol

•	 Ymateb i ddatgeliadau a phryderon ynghylch 
amddiffyn plant yn gyflym ac yn effeithlon 

•	 Hyrwyddo ethos o ysgol sy’n gwrando

•	 Cynnig cefnogaeth briodol i blant a staff sy’n 
delio â chamdriniaeth   

•	 Cynnig cyfleoedd i blant feithrin hunan-barch 
a hyder a datblygu perthnasoedd llawn parch

•	 Gweithio gyda darparwyr allanol i ddatblygu 
amrywiaeth eang o weithgareddau i 
gyfoethogi’r cwricwlwm

•	 Cyfrannu at hyfforddiant amddiffyn plant o 
safon uchel ar gyfer plant a staff 

•	 Rhoi sylw i hawliau plant

Rhoi gwybod am bryderon 
Er nad yw’r adnoddau dysgu Siarad PANTS yn 
siarad yn benodol am gamdriniaeth, gall y 
gweithgareddau a’r testunau sy’n cael sylw godi 
materion neu roi cyfleoedd i blant siarad am 
bryderon neu ofnau sydd ganddynt. 

Bydd gan bob ysgol ei pholisi a’i gweithdrefnau 
ei hun ar gyfer delio â materion amddiffyn plant. 
Ond, mae’n bwysig bod pob aelod staff yn deall 
ei gyfrifoldeb i roi gwybod am bryderon, a’r 
gweithdrefnau y bydd yn rhaid iddynt eu dilyn os 
cânt wybod am gamdriniaeth neu os oes ganddynt 
amheuaeth bod plentyn yn cael ei gam-drin.  

Un o’r pethau gwaethaf a all ddigwydd i blentyn yw 
cael ei gam-drin. Ond nid yw bob amser yn hawdd 
gweld yr arwyddion ac, yn aml, efallai nad yw plentyn 
yn sylweddoli bod yr hyn sy’n digwydd yn anghywir.

Mae rhagor o wybodaeth am sut i roi gwybod am 
gamdriniaeth ar gael yma ar ein gwefan.

Ymateb i ddatgeliadau 
Oherwydd y materion sy’n cael eu codi, efallai y 
bydd plentyn yn datgelu ei fod yn cael ei gam-drin, 
neu’n dweud ei fod yn gwybod am rywun arall 
sy’n cael ei gam-drin. Os bydd rhywun yn dweud ei 
fod yn cael ei gam-drin, neu’n gwybod am rywun 
sy’n dioddef, dylid trin y mater fel pryder amddiffyn 
plant posibl a dylid rhoi gwybod i’r aelod staff 
sy’n gyfrifol am amddiffyn plant yn unol â 
gweithdrefnau’r ysgol.

Pwyntiau i’w cofio wrth wrando ar blentyn yn 
datgelu a sut i ddelio â’r sefyllfa:
•	 Dylech wrando’n ofalus. Peidiwch â dangos 

syndod neu anghrediniaeth.

•	 Peidiwch â chynhyrfu.

•	 Dylech gymryd yr hyn mae’r plentyn yn ei 
ddweud o ddifrif.

•	 Peidiwch â gofyn am fanylion.

•	 Sicrhewch y plentyn ei fod yn gwneud y 
peth iawn.

•	 Peidiwch ag addo cadw cyfrinachau.

•	 Dywedwch wrth y plentyn y bydd yn rhaid ichi 
rannu’r wybodaeth y mae’n ei rhoi.

•	 Eglurwch beth fydd yn digwydd nesaf

•	 Cofnodwch y wybodaeth cyn gynted â 
phosibl - ffeithiau nid barn.

•	 Llofnodwch a dyddio popeth y byddwch 
wedi’i gofnodi.

Os nad ydych yn siwr o’r gweithdrefnau, siaradwch 
â’r aelod staff sy’n gyfrifol am faterion amddiffyn 
plant, y gwasanaethau cymdeithasol neu’r NSPCC.

Am ragor o wybodaeth am gam-drin rhywiol,  
megis yr arwyddion a’r symptomau, neu beth i’w 
wneud os ydych chi’n amau gam-drin rhywiol, 
ewch i wefan NSPCC.

Cam-drin 
mewn ysgolion

https://www.nspcc.org.uk/preventing-abuse/signs-symptoms-effects/what-if-suspect-abuse/

Templed o lythyr at rieni/gofalwyr  
(i’w gopïo a’i ludio)

Annwyl Riant/Gofalwr 
Y tymor hwn, bydd dosbarth [XXX] yn trafod rheolau 
PANTS yr NSPCC yn ein gwersi ABGI. 

Yn ystod y trafodaethau hyn, byddwn yn addysgu’r 
sgiliau diogelwch pwysig canlynol i’n disgyblion heb 
roi gwybodaeth benodol iddynt na sôn am unrhyw 
beth dychrynllyd. Byddwn yn addysgu ein disgyblion 
ynghylch sut mae bod yn ddiogel drwy ddysgu’r 
rheolau PANTS, y mae’r NSPCC wedi’u datblygu i fod 
fel Rheolau’r Groes Werdd, ar gyfer bod yn ddiogel 
rhag camdriniaeth rywiol. Ystyr PANTS yw:

•	 Preifats yn breifat

•	 A chofia mai dy gorff di yw e

•	 Na yw na

•	 Teimlo’n ypset am gyfrinach? Dweda wrth rywun 
ti’n ymddiried ynddo

•	 Sonia wrth rywun. Gallan nhw dy helpu.

Bydd y gwersi’n cyflwyno amrywiaeth o syniadau, 
wedi’u cyflwyno mewn modd sy’n gwbl addas i 
oedran y disgyblion, gan eu grymuso heb ddefnyddio 
unrhyw eiriau brawychus.

Er enghraifft:
•	 cyffyrddiad da a drwg

• 	� hawl eich plentyn i ddweud na i bethau 
sy’n gwneud iddo deimlo’n ofidus neu’n 
anghyfforddus

• 	 labelu rhannau’r corff

• 	� at bwy y gall eich plentyn droi os yw’n teimlo’n 
ofidus neu’n bryderus.

I gael rhagor o wybodaeth am ymgyrch yr NSPCC 
ac i ddysgu sut gallwch chi helpu i gadw eich plant 
yn ddiogel mewn partneriaeth ‘ag [ysgol y plentyn], 
ewch i nspcc.org.uk/pants

Os oes gennych chi unrhyw gwestiynau neu 
bryderon, cofiwch gysylltu â ni.

Templed o destun ar gyfer newyddlen 
(i’w gopïo a’i ludio) 
Yn ein gwersi ABGI y tymor hwn, byddwn yn trafod 
rheolau PANTS yr NSPCC.  Mae’r rhain wedi’u 
dylunio i addysgu disgyblion ynghylch sut mae 
bod yn ddiogel rhag camdriniaeth rywiol, heb roi 
gwybodaeth benodol na sôn am unrhyw beth 
dychrynllyd na hyd yn oed ddefnyddio’r term “cam-
drin rhywiol”. Yn y wers, bydd plant yn dysgu am yr 
acrostig ‘PANTS’ sy’n golygu:

•	 Preifats yn breifat

•	 A chofia mai dy gorff di yw e

•	 Na yw na

•	� Teimlo’n ypset am gyfrinach? Dweda wrth rywun 
ti’n ymddiried ynddo

•	 Sonia wrth rywun. Gallan nhw dy helpu.

Bydd y wers yn gwbl addas i oedran y disgyblion.

Mae rhagor o wybodaeth am siarad PANTS, yn 
cynnwys ffilm fer a chanllaw i rieni ar gael yn nspcc.
org.uk/pants


